REGJISTRI I KËRKESAVE DHE PËRGJIGJEVE 2025


	Nr. Rendor
	Data e kërkesës
	Objekti
	Data e përgjigjes
	
Përgjigje
	Mënyra e përfundimit të kërkesës
	Tarifa

	1
	08.01.2025
	Kërkohet informacion lidhur me masat administrative “gjobë” të vendosura ndaj një shtetasi, banues në Tiranë, shkeljet përkatëse, nëse janë shlyer detyrimet, dhe nëse jo sa është vera e gjobave, duke llogaritur edhe kamatëvonesat.
	09.01.2025
	
Autoriteti kompetent për vënien në dispozicion të këtij informacioni është Inspektorati i Mbrojtjes së Territorit, Bashkia Tiranë
	E deleguar
	Nuk ka

	2
	15.01.2025
	Ligji nr. 64/2012, “Për peshkimin” parashikon se masat që merren për të garantuar zbatimin e legjislacionit vendosen nga inspektorati që mbulon fushë e peshkimit. Në varësi të kujt është ky organ?
	21.01.2025
	Në zbatim të ligjit nr. 64/2012, “Për peshkimin”, i ndryshuar dhe vendimit nr. 826, datë 28.12.2023, të Këshillit të Ministrave, “Për organizimin dhe funksionimin e Drejtorisë së Shërbimeve të Peshkimit dhe Akuakulturës”, inspektorati/autoriteti që mbulon fushën e peshkimit është Drejtoria e Shërbimeve të Peshkimit dhe Akuakulturës dhe është në varësi të ministrisë përgjegjëse për peshkimin dhe konkretisht Ministrisë së Bujqësisë dhe Zhvillimit Rural.
	E plotë
	Nuk ka

	3
	5.02.2025
	Cili është autoriteti/institucioni i ngarkuar nga ligji, i cili ka tagrin ligjor të kontrollit mbi plotësimin e kritereve ligjore të lëshimit të licencave nga urdhrat profesionalë? A ka tagër Inspektorati Qendror apo ndonjë inspektorat vendor në varësi të Inspektoratit Qendror, të kryejë të tilla inspektime? Nëse po, cili inspektorat?
	12.02.2025
	

Kthim përgjigje
	E plotë
	Nuk ka

	4
	26.03.2025
	Kërkohet informacion shterues mbi zhvillimin deri në përfundimin e praktikave administrative në kuadër të ligjit nr. 127/2024, “Për shfuqizimin e masave administrative të vendosura nga data 1 Janar 2015 deri më 30 Nëntor 2024 nga inspektoratet vendore të mbrojtjes së territorit, AKU, ISHSH, si dhe policia e shtetit dhe policia bashkiake”
	01.04.2025
	Ligji nr. 127/2024, mbi anulimin e masave administrative, nuk është një akt ligjor që lidhet me fushën e zbatimit të veprimtarisë së Inspektoratit Qendror apo me fushën e inspektimit në tërësi, fushë për të cilën Inspektorati Qendror është institucioni i ngarkuar me ligj, por njëkohësisht edhe për shkak të funksionit institucional, për të dhënë mendime, interpretime apo udhëzime. Për rrjedhojë, Inspektorati Qendror nuk ka autoritetin ligjor për të përcaktuar apo miratuar procedurat ligjore që duhet të ndiqen në zbatim të ligjit nr. 127/2024. Në pikën 2, të nenit 3 është përcaktuar se është Këshilli i Ministrave autoriteti kompetent për të miratuar me vendim procedurat që ndiqen për shfuqizimin e masave administrative të paekzekutuara sipas këtij ligji.
	E plotë
	Nuk ka

	5
	30.04.2025
	Kërkohet informacion mbi procedurën e inspektimit të ushtruar pranë një subjekti tregtar.
	 12.05.2025
	

Kthim përgjigje
	E plotë
	Nuk ka

	6
	01.05.2025
	Kërkohet informacion lidhur me lejen që lëshohet nga Autoriteti Kombëtar i Ushqimit dhe procedurën që ndiqet nga një subjekt privat, që do të operojë në shitjen e produkteve bio me bazë aloe vera.
	05.05.2025
	
Autoriteti kompetent për vënien në dispozicion të këtij informacioni është Autoriteti Kombëtar i Ushqimit
	E deleguar
	Nuk ka

	7
	26.05.2025[footnoteRef:1] [1:  Administruar në adresën elektronike të koordinatorit për të drejtën e informimit në datën 10.06.2025] 

	Kërkohet informacion lidhur me gjobat mjedisore të vendosura në vitet 2022, 2023, 2024, subjektet përkatëse nëse janë biznes apo institucion dhe shkeljet përkatëse të konstatuara.
	10.06.2025
	Autoritetet kompetente për vënien në dispozicion të këtij informacioni janë Agjencia Kombëtare e Mjedisit dhe Inspektorati Kombëtar i Mbrojtjes së Territorit
	E deleguar
	Nuk ka

	8
	06.06.2025
	Kërkohet informacion mbi institucionin përgjegjës për lëshimin e akt miratimit higjieno sanitar, si dhe kontaktet apo adresa për të vijuar me aplikimin.
	12.06.2025
	Të gjithë subjektet shtetërore ose private, të cilat ofrojnë shërbime ndaj qytetarëve duhet të jenë të pajisur me akt miratimin higjieno-sanitar, i cili është një dokument që lëshohet nga Inspektorati Shtetëror Shëndetësor. Inspektorati Shtetëror Shëndetësor bën ekspertimin paraprak për subjektin që do të pajiset me akt miratimin higjieno-sanitar, merr masa në mbrojtje të shëndetit publik, apo ushtron kontroll për gjëndjen shëndetësore të punëmarrësve. Aktualisht, aplikimi për akt-miratimi higjieno sanitar, është një shërbim elektronik përmes portalit “e-Albania”, i cili u vjen në ndihmë subjekteve për të aplikuar online për akt-miratim higjieno-sanitar. Më poshtë gjeni linkun përkatës:
https://ins-shendetesor.gov.al/formulari/

	E plotë
	Nuk ka

	9
	16.06.2025
	Kërkohet informacion lidhur me çështjen e mbetjeve spitalore, strukturën dhe procesin e tyre të menaxhimit.
	23.06.2025
	Autoriteti kompetent për vënien në dispozicion të këtij informacioni është Fondi i Sigurimit të Detyrueshëm të Kujdesit Shëndetësor
	E deleguar
	Nuk ka

	10
	23.06.2025
	Kërkohet informacion lidhur me veprimet e ndërmarra nga inspektoratet lidhur me denoncimet publike për ndotje të rëndë me mbetje nafte, bitumi apo asfalti pranë kufijve të Parkut Kombëtar të Vjosës (zona mes Gorishtit dhe Selenicës).
	23.06.2025
	Autoritetet kompetente për vënien në dispozicion të këtij informacioni janë Agjencia Kombëtare e Mjedisit dhe Inspektorati Kombëtar i Mbrojtjes së Territorit
	E deleguar
	Nuk ka

	11
	26.06.2025
	Kërkohet informacion lidhur me inspektimet dhe masat e tjera të marra mbi  me ndotjen e rëndë me naftë në një degë të Lumit Vjosa, brenda kufijve të Parkut Kombëtar
	30.06.2025
	Autoritetet kompetente për vënien në dispozicion të këtij informacioni janë Agjencia Kombëtare e Mjedisit, Inspektorati Kombëtar i Mbrojtjes së Territorit dhe Agjencia Kombëtare e Zonave të Mbrojtura
	E deleguar
	Nuk ka

	12
	14.07.2025
	
[bookmark: _MON_1815813259]Kërkesë për informacion  
	22.07.2025
	

[bookmark: _MON_1815813330]Kthim përgjigje   
	E plotë
	Nuk ka

	13
	17.07.2025
	Kërkohet informacion për rastet e ndërhyrjeve në zonën e Thethit në Shkodër
	18.07.2025
	Autoriteti kompetent për vënien në dispozicion të këtij informacioni është Inspektorati Kombëtar i Mbrojtjes së Territorit
	E deleguar
	Nuk ka

	14
	18.07.2025
	Kërkohet informacion lidhur me inspektimet e kryera dhe objektet e inspektimit pranë një subjekti privat, nëse është konstatuar ndotje mjedisore dhe cilat janë masat e marra.
	21.07.2025
	Autoritetet kompetente për vënien në dispozicion të këtij informacioni janë Agjencia Kombëtare e Mjedisit, Inspektorati Kombëtar i Mbrojtjes së Territorit dhe Agjencia Kombëtare e Pyjeve.
	E deleguar
	Nuk ka



12. Kerkese per informacion.docx
Lënda: Kërkesë për informacion lidhur me funksionet e Inspektoratit të Përgjithshëm dhe  zbatimin e kërkesave ligjore nga Inspektorati i Përgjithshëm.

[bookmark: _GoBack]



1. A është në funksion sistemi elektronik e-inspektimi dhe a kryhen inspektimet online nga Institucionet shtetërore?  

2. Duke qenë se në datë 12.05.2025 ka hyrë në fuqi Ligji 99/2024 “Për Inspektimin në Republikën e Shqipërisë” a janë njohur trupat inspektuese të institucioneve të ndryshme inspektuese me këtë ndryshim ligjor dhe a i kane zbatuar dispozitat e këtij Ligji që në datë 12.05.2025? A keni kryer Ju koordinimin dhe monitorimin e veprimtarive inspektuese për garantimin dhe zbatimin e ligjshmërisë në terren?

3. A janë vendosur masa administrative nga trupat inspektuese pas hyrjes në fuqi të Ligjit 99/2024 “Për Inspektimin në Republikën e Shqipërisë'”? A janë monitoruar nga Ju, nëse janë vendosur në përputhje të dispozitave të këtij Ligji? A është ngritur komisioni i shqyrtimit të ankimit në mbështetje të nenit 55 të Ligjit 99/2024 ''Për Inspektimin në Republikën e Shqipërisë”?

4. Referuar nenit 21 të Ligjit 99/2024 "Për Inspektimin në Republikën e Shqipërisë" Komisioni i rekrutimit dhe ecurisë në karrierë, a është ngritur ky komision? Si po veprohet me rekrutimin e stafeve/inspektorëve të Institucioneve shtetërore?

5. Referuar nenit 22 të Ligjit 99/2024 "Për Inspektimin në Republikën e Shqipërisë” Procedimi disiplinor dhe komisioni disiplinor, a është ngritur ky komision?

6. Referuar deklaratave të fundit publike të Kryeministrit për pezullimin e veprimtarisë inspektuese të Autoritetit Kombëtar të Ushqimit, a jeni ju në koherencë me Ministrinë e Bujqësisë për veprimtarinë e këtij institucioni dhe çfarë masash po ndërmerrni? Çfarë do të bëhet me burimet njerëzore të këtij institucioni?

12. Kthim pergjigje.docx




Lënda: Kthim përgjigje kërkesës për informacion.

 

1. A është në funksion sistemi elektronik “e-inspektimi” dhe a kryhen inspektimet online nga institucionet shtetërore?  

Veprimtaria inspektuese kryhet me dokumente standarde të inspektimit, nëpërmjet sistemit elektronik unik “e-Inspektimi”, por me hyrjen në fuqi të ligjit të ri nr. 99/2024, “Për inspektimin në Republikën e Shqipërisë”, Inspektorati i Përgjithshëm ka dërguar pranë Agjencisë Kombëtare të Shoqërisë së Informacionit, dokumentacionin e përditësimit të akteve të inspektimit në përputhje me kërkesat e këtij ligji dhe është në pritje të reflektimit të tyre në sistemin elektronik.  Ndërkohë, inspektoratet shtetërore janë njoftuar për hedhjen e çështjeve të mbajtura në mënyrë shkresore në sistemin elektronik unik “e-Inspektimi”, në nën modulin “Inspektim Shkresor”.

2. Duke qenë se në datë 12.05.2025 ka hyrë në fuqi Ligji 99/2024 “Për Inspektimin në Republikën e Shqipërisë” a janë njohur trupat inspektuese të institucioneve të ndryshme inspektuese me këtë ndryshim ligjor dhe a i kane zbatuar dispozitat e këtij Ligji që në datë 12.05.2025? A keni kryer Ju koordinimin dhe monitorimin e veprimtarive inspektuese për garantimin dhe zbatimin e ligjshmërisë në terren?



Inspektorati i Përgjithshëm nëpërmjet shkresave zyrtare ka informuar të gjitha inspektoratet shtetërore dhe njësitë e vetëqeverisjes vendore mbi hyrjen në fuqi të ligjit nr. 99/2024, “Për inspektimin në Republikën e Shqipërisë”, duke sjellë në vëmendje të tyre detyrimet e reja për zbatimin e tij. Për sa i takon monitorimit në terren jemi në proces për nxjerrjen e akteve nënligjore që e rregullojnë ketë veprimtari inspektuese.



3. A janë vendosur masa administrative nga trupat inspektuese pas hyrjes në fuqi të Ligjit 99/2024 “Për Inspektimin në Republikën e Shqipërisë'”? A janë monitoruar nga Ju, nëse janë vendosur në përputhje të dispozitave të këtij Ligji? A është ngritur komisioni i shqyrtimit të ankimit në mbështetje të nenit 55 të Ligjit 99/2024 “Për Inspektimin në Republikën e Shqipërisë”?



Pas hyrjes në fuqi të ligjit nr. 99/2024, “Për inspektimin në Republikën e Shqipërisë”, nga të dhënat e dërguara nga inspektoratet shtetërore rezulton se janë vendosur masa administrative gjithsej: 

1594-paralajmërime, 103-pezullime dhe 226-gjoba.

Nga mbikëqyrja në sistem janë konstatuar shkelje të përsëritura të dispozitave të ligjit nr. 99/2024, konkretisht:

· Vendosjen e masave administrative të drejtpërdrejta (gjoba), pa kaluar përmes fazës së paralajmërimit dhe udhëzimeve për korrigjim;

· Mos përmbushjen e detyrimit për të lënë afat për përmirësim, siç përcaktohet në nenin 44 pika 4 të ligjit nr. 99/2024.

[bookmark: _GoBack]Lidhur me komisionin e shqyrtimit të ankimit pranë Inspektoratit i Përgjithshëm, Këshilli i Ministrave me vendimin nr. 407, datë 16.07.2025 ka miratuar përcaktimin e rregullave të hollësishme për funksionimin e komisionit të shqyrtimit të ankimit, vendim i cili pritet të botohet në Fletoren Zyrtare. Ky komision ende nuk është ngritur.

4. Referuar nenit 21 të Ligjit 99/2024 “Për Inspektimin në Republikën e Shqipërisë” Komisioni i rekrutimit dhe ecurisë në karrierë, a është ngritur ky komision? Si po veprohet me rekrutimin e stafeve/inspektorëve të Institucioneve shtetërore?



Projektvendimi “Për përcaktimin e rregullave të hollësishme për funksionimin e Komisionit të Rekrutimit dhe Ecurisë në Karrierë” dhe projektvendimi “Për përzgjedhjen, emërimin, vlerësimin e rezultateve në punë, disiplinën, shkarkimin dhe lirimin nga detyra të kryeinspektorit, inspektorit të inspektoratit qendror dhe Inspektoratit të Përgjithshëm” janë në fazën e shqyrtimit dhe miratimit pranë Këshillit të Ministrave, për rrjedhojë Komisioni i Rekrutimit dhe Ecurisë ende nuk është ngritur. Të gjitha inspektoratet janë njoftuar mbi detyrimet e reja ligjore që lidhen me rekrutimin, të cilat realizohen vetëm nga ky komision, konform kuadrit të ri ligjor në fuqi.



5. Referuar nenit 22 të Ligjit 99/2024 "Për Inspektimin në Republikën e Shqipërisë” Procedimi disiplinor dhe komisioni disiplinor, a është ngritur ky komision?



Këshilli i Ministrave me vendimin nr. 406, datë 16.07.2025 ka miratuar përcaktimin e rregullave të hollësishme për funksionimin e komisionit disiplinor në Inspektoratin e Përgjithshëm, vendim i cili pritet të botohet në Fletoren Zyrtare. Ky komision ende nuk është ngritur.



6. Referuar deklaratave të fundit publike të Kryeministrit për pezullimin e veprimtarisë inspektuese të Autoritetit Kombëtar të Ushqimit, a jeni ju në koherencë me Ministrinë e Bujqësisë për veprimtarinë e këtij institucioni dhe çfarë masash po ndërmerrni? Çfarë do të bëhet me burimet njerëzore të këtij institucioni?

Ju bëjmë me dije se nga ana e Inspektoratit të Përgjithshëm është miratuar plani i inspektimeve për Autoritetin Kombëtar të Ushqimit (AKU), në përputhje me kompetencat ligjore dhe planifikimin institucional për vitin në vijim.

Megjithatë, pas deklaratës publike të Kryeministrit lidhur me pezullimin e veprimtarisë së inspektimeve nga ana e AKU-së, nuk ka pasur një njoftim zyrtar apo udhëzim të drejtpërdrejtë drejtuar Inspektoratit të Përgjithshëm nga ana e Ministrisë së Bujqësisë dhe Zhvillimit Rural (MBZHR) apo nga vetë struktura e AKU-së për ndonjë ndryshim të këtij plani apo për masat që duhet të ndërmerren në këtë kuadër.

Deri në këto momente, Inspektori i Përgjithshëm nuk është vënë në dijeni zyrtarisht për ndonjë vendim të ri institucional apo plan masash konkret që ka të bëjë me pezullimin, orientimin apo trajtimin e burimeve njerëzore të AKU-së.



Duke ju falenderuar për mirëkuptimin.



INSPEKTORI I PËRGJITHSHËM

                                                                                                SHKËLQIM HAJDARI






Adresa: Rruga “Frosina Plaku”, Nr. 58,  Godina e Observatorit Kati 0, Tiranë. Tel: 042 229765, www.insq.gov.al  

